
ՆԵՐԱԾՈՒԹՅՈՒՆ 

 

Թեմայի արդիականությունը։ Ընտանիքը, լինելով ազգի կարևորագույն օղակներից 

մեկը, նախասահմանված է` սերնդագործմամբ ազգի ժառանգական 

հաջորդականությունն ապահովելու և իր ներսում նորահաս սերնդի ազգային 

սկզբնական դաստիարակությունն իրականացնելու: 

Այն հիմնական սոցիալական ինստիտուտը, որը ապահովում է մարդկային 

կապիտալի վերարտադրությունը, եղել է և մնում է ընտանիքը: Ընտանիքի դերը մնում է 

առաջնայինը, հիմնականը համեմատած այն բոլոր սոցիալական ինստիտուտների, 

որոնք մասնակցում են մարդկային կապիտալի ստեղծմանը։  

Ընտանիքն է ապահովում անձի ձևավորումը և հիմք է ստեղծում մարդուն 

ձևավորող մյուս սոցիալական ինստիտուտների գործունեության համար: Սոցիոլոգները 

պնդում են, որ հասարակությունում ընդունված նորմերի ընկալումը, ինչպես նաև 

հասարակական կարևոր գործունեության ու աշխատանքի նկատմամբ վերաբերմունքը 

ձևավորվում է հենց ընտանիքում և այստեղ են դրվում անձի որոշակի ռասայի, 

դավանանքի, դասի պատկանելիության գիտակցման հիմքերը: 

Այսպիսով, ընտանիքը ոչ միայն ստեղծում է աշխատուժ, այլև մարդուն` որպես 

հասարակության անդամ: Դրա հետ մեկտեղ ընտանիքը խթան է հանդիսանում 

հասարակության պահպանման համար իրեն բնորոշ արժեքային համակարգերի և 

սովորույթների հետ մեկտեղ, որի շնորհիվ տվյալ հասարակությունը կարողանում է 

հարմարվել արտաքին միջավայրի փոփոխություններին` միաժամանակ պահպանելով 

և զարգացնելով սեփական անհատականությունը: 

Դեռևս հնագույն ժամանակներից ընտանիքը մեր ազգի մոտ կարևոր, նույնիսկ 

առաջնային տեղ է զբաղեցրել: Ընտանիքի շնորհիվ է, որ, ենթարկվելով դարերի 

փորձությանը և, իհարկե, կրելով նաև ժամանակների ազդեցությունը, մենք 

շարունակում ենք պահպանել մեր ազգային նկարագիրը: 

Այսպիսով, գալիս ենք այն եզրահանգման, որ ամեն մի դարաշրջանում «ընտանիք» 

սոցիալական ինստիտուտը փոփոխվել է և հարմարվել է փոփոխվող հասարակական 

հարաբերություններին: Ընտանիքի անդամները սովորաբար միմյանց հետ կապված են 

զգացմունքային կապերով, միմյանց նկատմամբ զգում են փոխադարձ 

պատասխանատվություն: 

Աշխատանքի նպատակը և խնդիրները։ Աշխատանքի նպատակն է ուսումնասիրել 

և ներկայացնել ընտանիքի հոգեբանությունը և կոնֆլիկտները։ Ուսումնասիրվող 

նպատակին հասնելու համար դրվել և լուծվել են հետևյալ խնդիրները. 

 ներկայացնել ընտանիքի հոգեբանությունը, 

 ուսումնասիրել ընտանեկան կոնֆլիկտները։ 

Աշխատանքի մեթոդական և տեղեկատվական հիմքերը: Աշխատանքում 

առաջադրված խնդիրների լուծման համար մեթոդական հիմք են ծառայել մի շարք 

հեղինակների կողմից իրականացված հետազոտությունները, հրապարակված 

գիտական աշխատությունները և դրանցում ներկայացված տեսակետները: 

Աշխատանքի կառուցվածքը և ծավալը: Աշխատանքը բաղկացած է ներածությունից, 

մեկ գլխից, եզրակացությունից և օգտագործված գրականության ցանկից: 

Աշխատանքային տեքստը կազմում է 18 տպագրական էջ: 

ԳԼՈՒԽ 1․ ԸՆՏԱՆԻՔԻ ՀՈԳԵԲԱՆՈՒԹՅՈՒՆ, ԿՈՆՖԼԻԿՏՆԵՐ 

 

Ընտանիքը մարդու վերարտադրության սոցիալական համակարգ է, որ 

պայմանավորված է արյունակցական կապի, ամուսնության կամ մարդկանց միավորող 

կենցաղային ընդհանրությամբ, փոխադարձ բարոյական պատասխանատվությամբ և 

փոխօգնությամբ։ 

Հարկ ենք համարում նշել, որ ընտանիքը պետության հոգատարությամբ 

շրջապատված հասարակական մի բջիջ է, որը զուգակցում է մարդկանց անձնական 

շահերը և նպաստում հասարակակարգի և պետության կայունությանը: Ներկա 

ժամանակաշրջանում պետությունը շահագրգռված է ստեղծել ամուր, համերաշխ 

ընտանիք, քանի որ ընտանիքի կայունությունը նպաստում է հասարակարգի և 

պետության կայունացամանը: Ընտանիքը միայն ամուսնական, ազգակցական 

կապերով, ընդհանուր հոգևոր և նյութական շահերով կապված անձանց միությունն է: 

Ընտանիքը հասարակության մի մասնիկն է։ 

Ամուսնությունը և ընտանիքը հասարակական կարևոր սոցիալական երևույթներ 

են: Ինչպես հասարակական ամեն մի երևույթ, այնպես էլ ամուսնությունը և ընտանիքը 

հասարակության պատմական զարգացման արդյունք են: Դրանք առաջացել են 

մարդկային հասարակության զարգացման արշալույսին և համապատասխան 

փոփոխություններ են կրել հասարակական-տնտեսական կացութաձևերի փոփոխման 

հետ միաժամանակ: 

Ներկայումս կարևորագույն և մեծ նշանակություն ունի օրենսդրական առումով 

ընտանեկան հարաբերությունների կարգավորումը, որի համաձայն ընտանեկան 

իրավունքը սահմանում է «ընտանիք» հասկացությունը, ներկայացնում է ամուսնու և 

կնոջ, ծնողների և զավակների իրավունքներն ու պարտականությունները: 

Որպես սոցիալական երևույթ ընտանիքը փոխվում է հասարակության 

տնտեսական հիմքի զարգացմանը համապատասխան` պահպանելով հարաբերական 

ինքնուրույնություն: 

Ընտանիքը, լինելով ազգի կարևորագույն օղակներից մեկը, նախասահմանված է` 

սերնդագործմամբ ազգի ժառանգական հաջորդականությունն ապահովելու և իր 

ներսում նորահաս սերնդի ազգային սկզբնական դաստիարակությունն 

իրականացնելու: 

Այն հիմնական սոցիալական ինստիտուտը, որը ապահովում է մարդկային 

կապիտալի վերարտադրությունը, եղել է և մնում է ընտանիքը: Ընտանիքի դերը մնում է 

առաջնայինը, հիմնականը համեմատած այն բոլոր սոցիալական ինստիտուտների, 

որոնք մասնակցում են մարդկային կապիտալի ստեղծմանը։  

Ընտանիքն է ապահովում անձի ձևավորումը և հիմք է ստեղծում մարդուն 

ձևավորող մյուս սոցիալական ինստիտուտների գործունեության համար: Սոցիոլոգները 

պնդում են, որ հասարակությունում ընդունված նորմերի ընկալումը, ինչպես նաև 

հասարակական կարևոր գործունեության ու աշխատանքի նկատմամբ վերաբերմունքը 

ձևավորվում է հենց ընտանիքում և այստեղ են դրվում անձի որոշակի ռասայի, 

դավանանքի, դասի պատկանելիության գիտակցման հիմքերը: 

Ցանկացած ընտանիքում վեճերն ու կոնֆլիկտներն անխուսափելի են, եթե չկան 

վեճեր նշանակում է ընտանիքում տիրում է սառը պաշտոնական հարաբերություններ1:  

Ն. Ի. Լեոնովը նշում է, որ ընտանեկան կոնֆլիկտների հիմքում ընկած է 

ամուսինների նպատակնների և հետաքրքրությունների օբյեկտիվ տարբերությունները, 

որը հարաբերություններում ընդունվում է որպես հակադրություն 2 ։ Սոցիալ-

հոգեբանական հետազոտությունները հնարավորություն են տալիս առանձնացնել 

ընտանեկան կյանքում առաջացող կոնֆլիկտների չորս տեսակ. 

 Ներանձնային- պետք է նշել, որ այն մարդը, որն ունի ներքին կոնֆլիկտներ, 

հաճախ սխալ է գնահատում շրջապատի մարդկանց և տեղի ունեցող 

իրադարձությունը։ Արդյունքում տեղի է ունենում հոգեբանական ճնշում և 

հնարավոր է ներանձնային կոնֆլիկտը վերափոխվի միջանձնային 

կոնֆլիկտի։  

 Միջանձնային-կոնֆլիկտը ծագում է երկու կամ ավելի մարդկանց միջև։ 

Միջանձնային կոնֆլիկտն առաջանում է մարդկանց համատեղ 

                                                             
1Анцупов А. Я., Шипилов А. И., Конфликтология, Учебник. 3-е изд. СПб.: Питер, 2007, էջ 85: 
2Леонов Н. И., Конфликты и конфликтное поведение, Методы изучения: Учебное пособие. СПб.: Питер, 

2005, էջ 85: 

աշխատանքի ժամանակ և ծագում հակադրությունների լուծման ժամանակ։ 

Նման կոնֆլիկտի լուծումը կախված է մարդկանց զարգացման 

մակարդակից։  

 Անհատական-խմբային կոնֆլիկտը առաջանում է այն ժամանակ, երբ 

անհատաի նպատակը, վարքը չի համապատասխանում խմբի նորմերին։ 

 Միջխմբային կոնֆլիկտ-այս դեպքում կարող է տեղի ունենալ բախում 

տարբեր խմբերի նպատակների, վարքի միջև։  

Կոնֆլիկտային գործունեության հիրմքում ընկած են․ 

1. գործունեության բնույթը (հարձակվողական, պաշտպանողական, չեզոք), 

2. ակտիվության կոնֆլիկտներ (սիրո կորուստ, կապվածություն, կոպտություն, 

խանդը, կյանքին տարբեր հայացքներով նայելը), 

3. ներքին կոնֆլիկտ (դավաճանություն, մեկ այլ մարդու հանդեպ նոր զգացում)։  

Ընտանեկան կյանքը մի ամբողջ գիտություն է, որը շատ բարդ է և անըդհատ 

զարգացող, քանի որ երկու ճակատագրեր միացել են և դարձել ընդհանուր երկու 

աշխարհներ։ Անհրաժեշտ է ապրել ընդհանուր հոգսերով և հաջողություններով։ 

Ընտանիքի յուրահատկություններից մեկն այն է, որ մի քանի մարդ ամենասերտ 

փոխհարաբերությունների մեջ են լինում երկարատև ժամանակահատվածում, մի քանի 

տասնյակ տարիների ընթացքում։ Նման ինտենսիվ փոխազդեցության համակարգում 

դժվար է գոյակցել առանց վեճերի, կոնֆլիկտների, և ճգնաժամերի։  

Ընտանիք կազմելուց հետո սկսվում է ամուսնական առօրյան իր հոգսերով, 

ամուսինների միջև կարող են առաջանալ նաև հակասություններ, կոնֆլիկտներ, որոնք 

առաջ են բերում ներընտանեկան անբարենպաստ փոխհարաբերություններ։ Այդ 

կոնֆլիկտները կարող են վերաբերվել ամուսնական կյանքի տարբեր կողմերին, դրամի, 

հետաքրքրություններին, բարեկամներին, ազգականներին, երեխաներին և այլն3։  

Ներընտանեկան անբարենպաստ փոխհարաբերությունների առաջացման 

հիմնական և ավելի հաճախ հանդիպող պատճառներից մեկը կոնֆլիկտներն են 

ընտանիքի անդամների միջև։ Ընտանիքի անդամների միջև միշտ առկա է պայքար 

հանուն իշխանության, հանուն որոշումներ կայացնելու իրավունքի։ 

                                                             
3Волков Б. С., Волкова Н. В., Конфликтология: учебное пособие для студентов ВУЗов. Изд. 4-е испр, и до. М: 

Академический проект, 2010, էջ 71: 

Միջամուսնական կոնֆլիկտների առաջացումն ավելի հավանական է դառնում 

հետևյալ պայմանների առկայության դեպքում կամ հետևյալ պատճառներով.  

 Սեփական ‹‹Ես››-ի նշանակալիության, կարևորության պահանջմունքի, 

չբավարարվածության, ամուսիններից մեկի սոցիալական դիրքի ցածրացում: 

 Դրական հույզերի, պահանջմունքի, չբավարարվածության, քնքշանքի 

հասկանալու և փոխըմբռնման բացակայության և այլն: 

 Ցածր կրթամակարդակ:  

 Աշխատանքի բացակայություն և ֆինանսական դժվարություններ: 

 Կախվածություն ծնողների ընտանիքներից։ 

Ընտանեկան վեճերն իրենց բնույթով կարող են լինել պերմանենտ (անընդհատ): 

Նման ընտանիքները հիմնականում լինում են քրեածին, կոնֆլիկտածին, 

ամբարենպաստ ընտանքիներ:  

Վեճերի ժամանակ գլխուղեղի կեղևում առաջանում է օպտիմալ գրգռման օջախ, 

որը կարող է ընդգրկել ահռելի ու ավելի կետերի տարածք: Այս դեպքում մարդը 

կորցնում է ինքնատիրապետումը, դիմացինին լսելու ունակությունը և վեճը վերածվում 

է կոնֆլիկտի: Ցանկացած վեճի հիմքում ընկած է անհատականության երևույթը, 

այսինքն անհատականը:  

Մարդը աշխատում է հնարավորինս վիրավորելով դիմացինին բարձրացնել ‹‹Ես››-ի 

արժեքը4:  

Կոնֆլիկտի հիմնական պատճառը անձնավորության որևիցե պահանջմունքի 

չբավարարված լինելն է: Սկսած ֆիզիկական, կենսաբանական, ֆիզիոլոգիականից 

մինչև հոգևոր պահանջմունքները5: 

Կոնֆլիկտների մեխանիզմը հասկանալու համար անհրաժեշտ է առանձնացնել 

պատկերացումների երեք համակարգ. 

1. Էգոցենտրիկ համակարգ - որի հիմքում ընկած է սեփական ‹‹Ես››-ը, այլ մարդիկ 

կամ առարկաները հանդես են գալիս որպես կամ օգտակար գործիք կամ 

խոչընդոտ:  

2. Այլետորոցենտրիկ համակարգ - կենտրոնում ընկած է ուրիշը:  

3. Սոցիոցենտրիկ - հիմքում ըմկած է մեկը:  

                                                             
4Гозман Л.Я., Психология эмоциональных отношений//М., 1987, էջեր 26-27: 
5Սեդրակյան Ս.Ա., Ընտանիքի հոգեբանություն, Երևան: ‹‹Ուրարտու››, համալս., 2010, էջ 94: 

Ընտանիքի համար ճգնաժամային շրջաններն են. 

 միմյանց հարմարվելու փուլ՝ ամուսնական կյանքի առաջի տարին է, երբ 

ձևավորվում է նոր որակի հարաբերություններ, նոր հոգևոր արժեքներ, 

 երեխա ունենալու փուլ՝ երեխաների ծնունդը բարդացնում է ամուսինների 

մասնագիտական աճի հնարավորությունները, քիչ ժամանակ է տրամադրվում 

անձնական գրավիչ գործունեությանը (հոբբի), կնոջ հոգնածության պատճառով, 

կապված երեխայի խնամքի հետ, ժամանակավոր սեռական ակտիվության 

նվազումը, 

 բախման փուլ՝ երեխաների դաստիրակության վերաբերյալ ամուսինների և 

նրանց ծնողների հայացքների, տեսակետների բախումը, 

 միապաղաղության, կամ միջին ամուսնական տարիքի փուլ՝ այս շրջանը երբեմն 

անվանում են նաև զգացմունքների հագեցվածության փուլ, կամ քաղցի շրջան, 

 իվոլուցիոն, կամ միայնակության զգացման փուլ: Այս շրջանը համարվում է18-ից 

24 տարի համատեղ կյանքից հետո, որը հաճախ համընկնում է ինվոլուցիոն 

շրջանի հետ:  

Կարող է ձևավորվել միայնակության զգացում՝ կապված երեխաների հեռանալու 

հետ: Այս փուլում հսկայական նշանակություն ունեն արտաքին գործոնները՝ նյութական 

վիճակի վատթարացումը, աշխատանքի անցնելու անհնարինությունը, սեփական 

բնակարանի բացակայությունը և այլն6:  

Ընտանեկան անբավարարվածության վիճակն առաջանում է կոնֆլիկտային 

իրավիճակների արդյունքում, որոնցում դրսևորվում է տարաձայնություն տվյալ 

անհատի վերաբերյալ, սպասումների և նրա իրական կյանքի միջև:  

Կոնֆլիկտից կոնֆլիկտ, կուտակվելով, այսպիսի անբավարարվածությունը 

արտահայտվում է հուզական պոռթկումներում և հիստերիկ դրսևորումներում, որոնց 

հաճախականացումը կարող է լրջորեն խաթարել ընտանիքի ամրությունը: Ճնշող 

մեծամասնությամբ, պատճառները, որոնք հանգեցնում են ընտանիքում կոնֆլիկտային 

իրավիճակի, առաջ են բերվում սոցիալական գործոններով: 

Բոլոր ժամանակներում էլ ընտանիքում տարբեր պատճառներով ծագել են 

կոնֆլիկտներ: Հաճախակի կոնֆլիկտներն ազդում են ընտանիքի հոգեբանական 

                                                             
6Дружинин В.Н., Психология семьи//М., 1996, էջ 34: 

մթնոլորտի վրա, քայքայում հարաբերությունները, ընտանիքի անդամների մեջ 

առաջացնում սթրես, լարվածություն, տհաճ հոգեվիճակներ:  

Ընտանեկան կոնֆլիկտների արդյունքում առաջին հերթին տուժում են 

երեխաները, որոնք ունենում են անձնային զարգացման խեղաթյուրումներ և վարքի 

խանգարումներ:  

Երեխայի անձի ձևավորումն առաջին հերթին տեղի է ունենում ընտանիքում, և 

ընտանեկան մթնոլորտը, հարաբերությունները, դաստիարակությունը վճռորոշ 

ազդեցություն են ունենում երեխայի ներդաշնակ զարգացման և հոգեկան առողջության 

վրա: 

Ընտանիքում ձևավորվում են երեխայի բնավորությունը, ինքնագիտակցությունը, 

ինքնագնահատականը, բարոյական պատկերացումները, սոցիալական 

դիրքորոշումները, երեխան յուրացնում է վարքի կանոնները, տեղի է ունենում անձի 

սոցիալականացում7:  

Վերջին ժամանակներում ընտանեկան հարաբերություններն էական 

փոփոխությունների են ենթարկվել: Ավելացել է բջջային` ամուսիններից և երեխաներից 

կազմված ընտանիքների թիվը: Փոխվել են ընտանիքում ամուսինների ֆունկցիաները, 

նրանց արժեհամակարգը, վերաբերմունքը երեխաների նկատմամբ, 

դաստիարակության մեթոդները:  

Շատ կարևոր է ուսումնասիրել ընտանեկան հարաբերություններում տեղի 

ունեցող տեղաշարժերը, ընտանեկան կոնֆլիկտների առաջացման պատճառները և 

դրանց ազդեցությունը երեխայի անձի ներդաշնակ ձևավորման վրա: 

Ըստ վիճակագրական տվյալների ընտանեկան կոնֆլիկտների հիմնական 

պատճառը հաղորդակցման կուլտուրայի, փոխադարձ վստահության, 

քաղաքավարության, ուշադրության, բարյացակամության, նրբազգացության 

բացակայությունն է: 

Իրականում կոնֆլիկտների պատճառ կարող են հանդիսանալ հոգեբանական 

անհամատեղելիությունը, սեռական խնդիրները, միմյանց մտադրությունները 

չհասկանալը, վարքի սխալ մեկնաբանությունները, բարոյականության վերաբերյալ 

                                                             
7Захаров А.И., Неврозы у детей и подростков․ Л., 1988, էջ 99: 

տարբեր մոտեցումները, պարտքի և պատասխանատվության զգացումի 

բացակայությունը և այլն: 

Ընտանիքն ամուր է այն ժամանակ, երբ զույգերի միջև ստեղծված են 

բարիդրացիական հարաբերություններ, երբ ազատ քննարկվում են տարբեր թեմաներ, 

երբ ամուսիններն ունեն ընդհանուր հետաքրքրություններ, ընդունակ են 

ապրումակցման, զիջող են և, ամենակարևորը, երբ ընտանիքի հիմքում սերն է: 

Ընտանիքում ծնողը կարող է կոնֆլիկտներ ունենալ տարբեր տարիքի երեխաների 

հետ: Պատճառը ծնողի` երեխայի տարիքային և հոգեբանական 

առանձնահատկությունները չգիտակցելն է, դաստիարակության ձևերին չտիրապետելը, 

երեխայի մտադրությունները չհասկանալը, նրան մշտապես փոքր և անկարող մարդ 

համարելը:  

Մի տարիքային փուլից մյուսին անցումն ուղեկցվում է ճգնաժամով, որը միշտ չէ, 

որ սահուն է ընթանում: Ճգնաժամը կարող է լարվածություն առաջացնել 

հարաբերություններում` հատկապես երեք տարեկանում և դեռահասության տարիքում: 

Երեք տարեկանի ճգնաժամի պատճառը գոյություն ունեցող հակասությունն է երեխայի 

պահանջմունքների և դրանց բավարարման միջև: Երեխաներն այս շրջանում դառնում 

են կամակոր, համառ, ամեն ինչ անում են պահանջվածին հակառակ, բացասական 

վերաբերմունք են ցուցաբերում մեծահասակների նկատմամբ, թեպետ պետք է նշել, որ 

երեխայի նեգատիվիզմը ոչ բոլորի նկատմամբ է դրսևորվում՝ այն խիստ ընտրողական 

բնույթ է կրում և ուղղված է մասնավորապես նրանց դեմ, ովքեր փորձում են ճնշել իր 

ազատությունը:  

Մեծահասակները պետք է իմանան, որ երեք տարեկանի ճգնաժամն անցողիկ 

երևույթ է և վկայում է այն մասին, որ երեխան պատրաստվում է անցնել հաջորդ 

տարիքային փուլ:  

Ծնողների տեղեկացվածությունը, նրանց հանդուրժողականությունը թույլ չեն 

տալիս, որ ծնող-երեխա հարաբերություններում նվազի ջերմությունը, անջրպետ 

առաջանա: 

Մեծ թվով կոնֆլիկտներ են առաջանում դեռահասության տարիքում, ինչը 

պայմանավորված է դեռահասների հոգեբանական, ֆիզիկական և սեռական կյանքում 

տեղի ունեցող փոփոխություններով:  

Դեռահասությունն ինքնին համարվում է ճգնաժամային տարիք, և այս տարիքային 

փուլում առավել կարևոր են ընտանեկան ջերմ հարաբերությունները, փոխադարձ 

վստահությունը, հարգանքը, փոխըմբռնումը: Այս տարիքային փուլում հաճախ է 

առաջանում ‹‹հայրեր և որդիներ›› խնդիրը:  

Մի դեպքում դեռահասն սկսում է համեմատել ‹‹իդեալական ծնողի›› իր 

պատկերացումներն իրական ծնողների հետ և տեսնում է, որ հսկայական 

տարբերություն կա ‹‹իդեալական›› և ‹‹իրական›› ծնողների միջև:  

Մյուս դեպքում դեռահասը, որի մոտ սկսվել է ֆիզիկական բուռն զարգացման և 

սեռական հասունացման գործընթաց, սկսում է իրեն մեծ համարել և բոլորից պահանջել, 

որ իրեն վերաբերվեն ինչպես մեծի: Բոլոր դեռահասները, առանց բացառության, ունեն 

այդ ձգտումը:  

Այն ծնողները, ովքեր շարունակում են դեռահասին վերաբերվել փոքր երեխայի 

նման, ունենում են լուրջ խնդիրներ: Ծայրահեղ դեպքերում ծնող-երեխա լարված 

հարաբերությունները հանգեցնում են նյարդայնության, ընկճախտի, բռնության 

դրսևորումների:  

Ծնող-երեխա հարաբերություններում կոնֆլիկտներ են առաջանում նաև սխալ 

դաստիարակության պատճառով: Ծնողը միշտ ձգտում է իր երեխային դարձնել 

օրինակելի, անթերի` կիրառելով խիստ պատժամիջոցներ, կոպիտ վարվելով, քիչ 

խրախուսելով, երբեմն էլ դաժան վերաբերմունք դրսևորելով: Ոչ տեղին պատիժը, ծնողի 

կոպտությունը, դաժանությունը երեխայի մեջ հանգեցնում են երկու ծայրահեղ 

դրսևորումների՝ առաջին դեպքում երեխան մեծանում է չարացած, ագրեսիվ, երկրորդ 

դեպքում՝ անվստահ, բարդույթավորված: 

Փոքր տարիքում երեխայի ագրեսիվությունը դրսևորվում է նրանում, որ երեխան 

սկսում է հանել տիկնիկի աչքերը, դիտավորյալ կոտրել խաղալիքները, պոկել 

ծաղիկները, քարով հարվածել բակի կատուներին և շներին8:  

Գերադասում է խաղալ ‹‹ագրեսիվ›› խաղալիքներով՝ զենք, ատրճանակ, նետ ու 

աղեղ և այլն: Այնուհետև երեխայի ագրեսիվ հակումները դրսևորվում են շրջապատող 

մարդկանց նկատմամբ: Երեխան ֆիզիկական ուժ է կիրառում իրենից թույլերի հանդեպ, 

փորձում ճնշել նրանց, նվաստացնել, ցավ պատճառել: Բազմակի դիտարկումները ցույց 

                                                             
8Анцупов А.Я., Шипилов А.И., Конфликтология: учебник для вузов. – М.: Эксмо, 2009, էջ 75: 

են տվել, որ ավտորիտար ոճի ծնողների երեխաները մեծանում են ընկճված, անվստահ, 

ինքնամփոփ, կաշկանդված, չշփվող: Նրանք ինքնավստահ և նախաձեռնող չեն, չեն 

կարողանում ինքնուրույն որոշումներ կայացնել, կազմակերպել սեփական կյանքն ու 

աշխատանքը: 

Երեխա-երեխաների հարաբերություններում կոնֆլիկտի պատճառները մի քանիսն 

են: Առաջին պատճառը երեխայի հանդեպ ուշադրության պակասն է: Որպես կանոն՝ 

ընտանիքում երկրորդ երեխայի ծնունդն առաջնեկի մեջ առաջացնում է մերժված, 

անտեսված լինելու զգացողություն, ինչն էլ կարող է վերածվել ատելության ինչպես 

ծնողի, այնպես էլ քրոջ կամ եղբոր նկատմամբ:  

Երկրորդ երեխայի ծնվելուց հետո ծնողներն առավել ուշադիր պետք է լինեն 

առաջնեկի նկատմամբ, նրա մեջ ձևավորեն դրական վերաբերմունք նորածնի 

նկատմամբ:  

Միայն ծնողից է կախված երեխա-երեխա հարաբերությունների բնույթը: Երեխա-

երեխա հարաբերություններում կոնֆլիկտի առաջացման երկրորդ պատճառը ծնողի 

կողմից երեխաների միջև սեռային խտրություն դնելն է9:  

Հայկական ընտանիքներում ‹‹նորմալ›› է տղա-աղջիկ երեխաներին բաժանել 

ծնողների միջև: Մայրերը սովորաբար սիրում են տղա երեխաներին` տալով նրանց 

արտոնություններ, իսկ հայրերը նմանատիպ վերաբերմունք են դրսևորում աղջիկների 

հանդեպ: Երեխան դեռևս վաղ տարիքից հասկանում և զգում է ծնողի վերաբերմունքն ու 

սկսում է հակակրանք զգալ եղբոր կամ քրոջ նկատմամբ: 

Եթե համեմատենք ընդլայնված և բջջային ընտանիքները, ապա կտեսնենք, որ 

ընդլայնված ընտանիքներում առաջանում են այնպիսի կոնֆլիկտներ, որոնք ուղղակի 

չեն կարող առաջանալ բջջային ընտանիքներում: Հայկական իրականությունում 

ընդունված ավանդույթ է, երբ տղան ամուսնանում և իր կնոջ հետ ապրում է հայրական 

ընտանիքում, որտեղ, բացի ծնողներից, ապրում են նաև եղբայրները, քույրերը և այլ 

հարազատներ:  

Որքան բազմանդամ է ընտանիքը, այնքան դժվար է ապահովել բարիդրացիական 

մթնոլորտ: Բազմաթիվ ընտանիքների ուսումնասիրությունները ցույց են տվել, որ 

                                                             
9Карабанова О.А., Психология семейных отношений и основы семейного консультирования//М.: Гардарика, 

2004, էջ 34: 

ընդլայնված ընտանիքներում կոնֆլիկտը հիմնականում առաջանում է հարսների և 

սկեսուրների միջև:  

Կոնֆլիկտների պատճառ կարող են հանդիսանալ կենցաղային պայմանները, 

ֆինանսական խնդիրները, կրթվածության մակարդակի տարբերությունները, 

մայրական խանդը, հարսի ինքնահաստատվելու ձգտումը, երեխայի 

դաստիարակության հետ կապված տարբեր մոտեցումները, բնավորության և 

խառնվածքի անհամատեղելիությունը և այլն: Կոնֆլիկտներ են առաջանում նաև 

ընտանիքի այլ անդամների միջև, երբ առաջ է գալիս նյութական բարեկեցության, 

ժառանգության հարցը: 

Առաջին հայացքից թվում է, թե այս տեսակի կոնֆլիկտներն ազդեցություն չունեն 

երեխայի հոգեկան զարգացման վրա, սակայն, երբ երեխան ականատես է լինում, թե 

ինչպես են ծնողները վիճաբանում, վիրավորում, վարկաբեկում մեկը մյուսին, փոխվում 

է նաև նրա հոգեվիճակը:  

Կոնֆլիկտային իրադրությունը երեխային դարձնում է սառնասիրտ, չշփվող, 

դաժան, անուշադիր, ագրեսիվ, կոպիտ կամ էլ անվստահ, ինքնամփոփ, ընկճված ու 

անտարբեր:  

Այսպիսով նշենք, որ ընտանիքի անառողջ մթնոլորտը, ամուսինների 

կոնֆլիկտային հարաբերությունները միանշանակ բացասական ազդեցություն են 

գործում երեխայի վրա:  

Երեխան, որը մշտապես գտնվում է լարված, սթրեսային վիճակում, ունենում է 

‹‹ծանր›› բնավորություն, չի կարողանում կապեր հաստատել հասակակիցների և 

մեծահասակների հետ, ունենում է ոչ ադեկվատ, ցածր ինքնագնահատական:  

Ցանկացած ընտանիքում վեճերն ու կոնֆլիկտներն անխուսափելի են, ուստի 

յուրաքանչյուր մեծահասակ ամուսնական զույգ պետք է սթափ գիտակցի, որ 

պատասխանատվություն է կրում ձևավորելու և դաստիարակելու առողջ երեխա: Այդ 

պատճառով ընտանիքում պետք է. 

1. կոնֆլիկտների թիվը հասցնել նվազագույնի, իսկ առաջացման դեպքում դրանց 

արագ լուծում տալ,  

2. ընտանիքում ստեղծել խաղաղ, հանգիստ մթնոլորտ երեխայի ֆիզիկական և 

հոգեկան զարգացման համար, 

3. բարիդրացիական հարաբերություններ հաստատել ինչպես երեխայի, այնպես էլ 

ընտանիքի բոլոր անդամների հետ՝ հիմնված սիրո և հարգանքի վրա: 

ԵԶՐԱԿԱՑՈՒԹՅՈՒՆ 

 

Ուսումնասիրությունների և հետազոտությունների արդյունքում հանգել ենք 

հետևյալ եզրահանգումներին. 

 Ամփոփելով հարկ ենք համարում նշել, որ ընտանիքը պետության 

հոգատարությամբ շրջապատված հասարակական մի բջիջ է, որը 

զուգակցում է մարդկանց անձնական շահերը և նպաստում 

հասարակակարգի և պետության կայունությանը: Ներկա 

ժամանակաշրջանում պետությունը շահագրգռված է ստեղծել ամուր, 

համերաշխ ընտանիք, քանի որ ընտանիքի կայունությունը նպաստում է 

հասարակարգի և պետության կայունացամանը: Ընտանիքը միայն 

ամուսնական, ազգակցական կապերով, ընդհանուր հոգևոր և նյութական 

շահերով կապված անձանց միությունն է: Ընտանիքը հասարակության մի 

մասնիկն է։ 

 Ամուսնությունը և ընտանիքը հասարակական կարևոր սոցիալական 

երևույթներ են: Ինչպես հասարակական ամեն մի երևույթ, այնպես էլ 

ամուսնությունը և ընտանիքը հասարակության պատմական զարգացման 

արդյունք են: Դրանք առաջացել են մարդկային հասարակության 

զարգացման արշալույսին և համապատասխան փոփոխություններ են կրել 

հասարակական-տնտեսական կացութաձևերի փոփոխման հետ 

միաժամանակ: 

 Ներկայումս կարևորագույն և մեծ նշանակություն ունի օրենսդրական 

առումով ընտանեկան հարաբերությունների կարգավորումը, որի 

համաձայն ընտանեկան իրավունքը սահմանում է «ընտանիք» 

հասկացությունը, ներկայացնում է ամուսնու և կնոջ, ծնողների և 

զավակների իրավունքներն ու պարտականությունները: 

 Ընտանեկան կյանքը մի ամբողջ գիտություն է, որը շատ բարդ է և անըդհատ 

զարգացող, քանի որ երկու ճակատագրեր միացել են և դարձել ընդհանուր 

երկու աշխարհներ։ Անհրաժեշտ է ապրել ընդհանուր հոգսերով և 

հաջողություններով։ 

 Ընտանիքի յուրահատկություններից մեկն այն է, որ մի քանի մարդ 

ամենասերտ փոխհարաբերությունների մեջ են լինում երկարատև 

ժամանակահատվածում, մի քանի տասնյակ տարիների ընթացքում։ Նման 

ինտենսիվ փոխազդեցության համակարգում դժվար է գոյակցել առանց 

վեճերի, կոնֆլիկտների, և ճգնաժամերի։  

 Ընտանիք կազմելուց հետո սկսվում է ամուսնական առօրյան իր հոգսերով, 

ամուսինների միջև կարող են առաջանալ նաև հակասություններ, 

կոնֆլիկտներ, որոնք առաջ են բերում ներընտանեկան անբարենպաստ 

փոխհարաբերություններ։ Այդ կոնֆլիկտները կարող են վերաբերվել 

ամուսնական կյանքի տարբեր կողմերին, դրամի, հետաքրքրություններին, 

բարեկամներին, ազգականներին, երեխաներին և այլն։ 

 Ներընտանեկան անբարենպաստ փոխհարաբերությունների առաջացման 

հիմնական և ավելի հաճախ հանդիպող պատճառներից մեկը կոնֆլիկտներն 

են ընտանիքի անդամների միջև։ Ընտանիքի անդամների միջև միշտ առկա է 

պայքար հանուն իշխանության, հանուն որոշումներ կայացնելու իրավունքի։ 

